
Non por anunciada, previsible e prevista, a morte
dun mestre como Miguel Delibes sempre produce en
nós unha sensación de orfandade. E tamén, se se tra-
ta dalguén cun perfil como o do mestre vallisoletano,
deixa en evidencia a aqueles que, por activa ou por
pasiva, non aturaban que lles cantasen as verdades
do barqueiro.

Miguel Delibes, ourive da lingua castelá, como
poucos no pasado século XX, pensou que a condi-
ción de escritor –entendamos profesional– limitaba
unha opción vital e de oficio. Nunca deixou a con-
ciencia de ser un home na terra, en comuñón cos
seus: a muller amada, os fillos, os compañeiros, os
paisanos, os colegas…, a natureza. Algunha vez con-
fesou que, se algo se sentía, iso era “un cazador que
escribía.”

Mais un cazador polo miúdo, de humildes perdi-
ces, ben lonxe deses señoritos depredadores que re-
tratou en Los santos inocentes, fatados de guerrilla de
luxo, chegados de lonxe cos 4x4 de quenda, que
aproveitan a montería para o troco de cromos (te-
rreos, permisos oficiais, participacións societarias). O
seu era exercitar o que Ortega chamaba a“horizonta-
lidade da terra castelá”, outeiro a outeiro, paso a pa-
so, co can á espreita e mais a escopeta ao lombo. Un-
ha caza que era excusa para descubrir unha paisaxe
cada día máis eterna por desolada, baleira de xentes
e, polo tanto, baleira de palabras. E así, entre disparo
e disparo, a conversa amodo co paisano supervivinte
da desertización, partillando uns anacos de xamón e
un vasiño de clarete, e recuperando os xeitos da tri-
bo, quer no madrugador Diario de un cazador,quer
en Las ratas, quer aínda en El disputado voto del se-
ñor Cayo.

Delibes tiña o olfacto dun can perdigueiro e por
iso foi mestre de xornalistas. Xa que logo de xornalis-
tas culturais desde unha atalaia humilde –o xornalEl
Norte de Castilla–malia o atranco que supuña estar
nunha terra dominada polos enemigos da ética. Por-
que se alguén personificou aquela frase verbo da im-
posibilidade de estética sen ética, ese foi Delibes.

Nunca fixo dos cartos e da ostentación un modo
de vida. Contan que cando Cela negociaba desde
Mallorca un proxecto cultural, ao mecenas interlocu-
tor parecéronlle excesivas as súas pretensións crema-
tísticas e dixo:“Delibes fáinolo máis barato”,ao que o
padronés respostou exabruptamente cun “E quen le
a Delibes?”.

Tampouco caeu na tentación de conquistar Ma-
drid, malia ter unha oferta inmellorable para dirixir o
xornal El Paíscando estaba a piques de saír, incluído
monte alugado para cazar veciño a Madrid. Porque
se algo foi Delibes, por riba de todo, foi ser home de
fidelidades.Fidelidades aos seus,a súa terra,á súa lin-
gua,ao seu xornal –malia ter dimitido de director por
non aturar a estupidez de certos censores– e mesmo
ao Real Valladolid CF.

Miguel Delibes foi incómodo para moitos, xa que
logo para aqueles que desde o primeiro intre da su-
blevación de xullo de 1936 fixeron da masacre dos
adversarios o pan cotián. Sufriu a guerra e mais a
posguerra e, lonxe de dogmatismos sectarios, tivo a
valentía de afirmar apenas hai un ano que a España
a foderon as dereitas e as esquerdas e que, antes de
poñermos estupendos coa memoria democrática,
aceptemos que daquela non houbo nin bos nin
maos.

E para os que non somos da cerna mesetaria, Deli-
bes reconciliounos coa sobriedade formal das terras
e das xentes de Castela. Denunciou a perda de vida
social en tantas e tantas aldeas que ficaron desertas
pola chamada da industrialización cara ás cidades
(lede Castilla, lo castellano y los castellanos). Laiaba
a perda de Castela cara á administración central que
daba paso á falsidade de asociar castelanismo con
centralismo. O editor catalán Vergés pediulle un arti-
go para o Nadal de 1956:“Unha cousa moi ligada á

túa terra, a esa Castela tan maltratada polos nosos
viaxantes de comercio e os nosos falanxistas”.

E ninguén coma el avisou do estrago da natureza.
Xa no seu discurso de ingreso na RAE en 1975, edita-

do catro anos despois comoUn mundo que agoniza,
alertaba da necesidade duns límites ao desenrolo e
ao progreso e augurou xa daquela que as agresións
ao medio ambiente pasarían factura tarde ou cedo.

Camiño de Delibes
O home, as palabras, a terra

Con motivo da presi-
dencia española na
Unión Europea, o Palacio
de Belas Artes de Bruxe-
las está a acoller unha
mostra que celebra o ta-
lento universal de Domé-
nikos Theotokópoulos, El
Greco.Trátase dunha das
maiores retrospectivas de-
dicadas ao pintor e que
procura, ademais, facer
unha lectura da súa obra,
contextualizando o artista
como fonte de inspira-
ción da arte moderna.

A herdanza pictórica
de E Greco ten sido espe-
cialmente valorada polos
artistas e estudosos dende
mediados do século XIX,
cando as escolas revisita-
ban os clásicos para rede-
finir o novo discurso que
había de acompañar ao
pintor da vida moderna.
Daquela, o poeta e crítico
Théophile Gautier, viaxan-
do por España e fascina-
do polo universo do Gre-
co, fixo unha valoración
do mesmo como extrava-
gante e singular, sen
deixar de ser xenial. Ta-
mén Eugène Delacroix e
Jean-François Millet senti-
ron tal fascinación e mes-
mo foron coleccionistas
de cadros do noso pintor.
Aínda Édouard Manet,
quen viaxou a Toledo en
1865, quedou impresiona-
do polas figuras fusifor-
mes de El Greco. Dende
eses anos pre-impresionis-
tas,foron moitos os artis-
tas e estudosos que reco-
ñeceron a natureza xenial
da produción dun artista
que sorprende pola súa
visión manierista, antina-
turalista e abstracta da
pintura.

Varios son os motivos
que fixeron de El Greco
devoción dos modernos,
alén de ser,dende logo,un
bastión do Século de Oro
español e mais un referen-
te na cultura occidental.A
traxectoria biográfica do
pintor, o seu coñecemen-
to da escola grega das ico-
nas, a súa condición de
discípulo estilístico de
Tiziano, admirador da es-
cola romana de Miguel
Anxo e creador dun dis-
curso formal persoal na
derradeira etapa da súa
carreira –discurso inspira-
do no manierismo e na
Contrarreforma– son os
factores que procuran a
rotunda singularidade, o
admirable foco inspirador
da súa produción artísti-
ca.

El Greco naceu en Cre-
ta,onde residiu até os vin-
te e seis anos.Nese tempo
dedicou a súa creativida-
de á pintura de iconas de
estilo postbizantino. Os
seus traballos eran xa da-
quela moi apreciados e
mesmo alcanzaban pre-
zos elevados nas poxas.

Algunhas opinións sina-
lan como fonte inspirado-
ra para o seu característi-
co estilo fusiforme de ma-
durez as figuras simbóli-
cas e hieráticas desa pro-
dución de iconas.

Naquel tempo, Creta
pertencía á República de
Venecia, así que non era
infrecuente un traslado a
Italia por esa vía. Na Sere-
nísima coñeceu El Greco
a escola de formas fluídas
e cores vibrantes de Tizia-
no e tamén outros gran-
des mestres como Verone-
se e Bassano. Nese perío-
do incorpora ao seu estilo
o tratamento da cor lumi-
nosa e contrastada. Ta-
mén emprega as compo-
sicións concentradas en
grandes grupos de figuras
compactas que abondan
no horror vacui, de xeito
que toda a superficie do
lenzo aparece cuberta de
figuras e arquitecturas sen
deixar fugas ou espazos
baleiros. Do gusto pola
cor, e non tanto polo de-
buxo, característico da es-
cola veneciana,é de onde
xorden as formas pro-
toabstractas da xeira tole-
dana.

Despois de Venecia, El
Greco trasladouse a Ro-
ma,onde foi acollido polo
cardeal Farnesio. Da her-
danza de Miguel Anxo e
Rafael, recollen os pinto-
res residentes en Roma
daquela época o gusto
pola imaxinación fronte á
imitación na arte.Así que
ao gusto pola cor, proce-
dente da escola venecia-
na, engadiuse esoutro po-
las formas manieristas,
propias da escola roma-
na. Semella que un co-
mentario seu sobre a
oportunidade de repintar
a Capela Sextina, puxo a
El Greco na tesitura de ter
que abandonar Roma,po-
ñendo rumbo a España.

Daquela, por varios
contactos, El Greco asen-
touse en Toledo: a que era
naquel tempo capital reli-
xiosa da península e unha
das cidades máis impor-
tantes en número de habi-
tantes. En Toledo preten-
deu o favor do rei Filipe II
e recibiu dous encargos
que non contaron con be-
neplácito do monarca,po-
lo que non recibiría máis,
dedicando a súa activida-
de a unha sólida clientela
de eclesiásticos cultos.
Grazas á dedicación ás te-
máticas votivas de teimas
relixiosas relacionadas
coa Contrarreforma –co-
mo as vidas dos santos, a
vida da Virxe e mais a pe-
nitencia–, podemos gozar
por sempre cunha produ-
ción de singular iconogra-
fía e estilo manierista indi-
vidualizado, que ten sido
e será sempre inspirador
da arte pola arte.

De xeito fusiforme
El Greco, fonte de modernidade

ROM ÁN PADÍN OTERO

“O expolio de Cristo” (1577-79).

Ao mesmo tempo que se cele-
bra en Bruxelas a exposición de-
dicada a El Greco, en Madrid, o
museo do Prado celebra outra
brillante exposición que destaca
outros aspectos fascinantes da
época do Século de Oro español.
En concreto, a mostra titula-
da El arte del poder. La Real
Armería y el retrato de corte
vén expor, de xeito conxun-
to, retratos e vestidos: traxes
de loita ou pompa,como as
armaduras, aparecen expos-
tos xunto aos retratos nos
que persoeiros da época vis-
ten, eles mesmos, tales prendas
metálicas.

Na exposición,uns trinta e cin-
co retratos asinados por Tiziano
ou Rubens, entre outros mestres,
están á par de trinta e unha pezas
cedidas pola Real Armería de Ma-

drid.O interesante da mostra está
non soamente na excelsa calida-
de dos fondos pictóricos e os tra-
xes de época, senón tamén e so-
bre todo no acercamento teórico
que se fai ás pezas mesmas.

Os retratos de corte represen-

tando persoeiros ricamente vesti-
dos, acompañados dos seus atri-
butos rexios ou cortesáns, tiñan
por vontade crear a iconografía
do poder. Eses retratos eran non
só o home ou a muller,mais sobre
todo e principalmente eran o sím-

bolo que representaban; de certo,
a principal forma de manifestar o
poder era por medio das accións
bélicas nas que se expuña expli-
citamente a forza do mandatario.
Dentro deste ámbito, as armadu-
ras e os traxes de guerra servían

de vehículo para garantir a
inmaculada pervivencia do
poder.Así que ver o obxecto
físico xunto a representa-
ción figurada polo pintor de
corte vén ser unha oportu-
nidade única e singular de
coñecer unha páxina da
historia.

Entre os cadros e as armaduras
presentes na mostra, están a que
leva Carlos V no retrato a cabalo
en Mühlberg, realizado por Tizia-
no, os cadros de Velázquez e ta-
mén as armaduras asinadas polos
Helmschmid e os Grosschedel.

Armaduras
e pintura

A súa obra
inspirou arreo a
arte pola arte

A Fundación Pedro Ba-
rrié de la Maza ofrece até
o 30 de maio na súa sede
de Vigo unha ampla mos-
tra antolóxica do fotógra-
fo catalán Francesc Ca-
talà-Roca (Valls,Tarrago-
na,1922- Barcelona,
1998).A exposición,unha
coprodución da Funda-
ción e La Fábrica, de Ma-
drid, serve a ambas as en-
tidades para iniciaren un-
ha nova liña de colabora-
ción. Con esta mostra, a
Fundación Pedro Barrié
de la Maza prosegue a
súa aposta pola contem-
poraneidade da fotogra-
fía,seguindo a súa liña de
exposicións temporais
dedicadas a clásicos da
fotografía, que nos últi-
mos anos permitiu amo-
sar ao público galego as
imaxes de grandes fotó-
grafos como Paul Strand,
Arnold Newman, Edward
Weston, Alfred Stieglitz,
Ansel Adams, ou a foto-
grafía e mais o cinema da
George Eastman House, e
máis recentemente na se-
de de Vigo, a obra do bra-
sileiro Caio Reisewitz.

Comisariada por Che-
ma Conesa, a mostra é a
plasmación dun proxecto
de investigación rigoroso
e que ten nun monumen-
tal catálogo outro dos
seus froitos, contando
con textos críticos de
Chema Conesa; dos fillos
do artista Martí e Andreu
Català, de Carlos Sentís,
Joan Fontcuberta e Hans-
Michael Koetzle,que defi-
nitivamente sitúan a obra
do catalán como un au-
téntico fito da fotografía
do século XX, con clara
proxección internacio-
nal,e que en máis dun as-
pecto poderiamos com-
parar co fotógrafo fran-
cés Henri Cartier-

Bresson, co que compar-
te esa visión do intre de-
cisivo á hora de se ache-
gar á realidade fotografa-
da.

Fillo do fotógrafo e ci-
neasta vangardista Pere
Català Pic, famoso por al-
gunha das mellores foto-
montaxes da Guerra Civil,
Català-Roca non seguiu o
doado camiño da imita-
ción da estética do pai, e
procurando un vieiro
propio acabou por ser
unha das máis sobrancei-
ras da fotografía españo-
la,converténdose nun au-
téntico precursor da poé-
ticas neorrealistas da van-
garda peninsular no ám-
bito fotográfico. As súas
imaxes de primeiros dos
cincuenta amosaban por
primeira vez a mudanza
na sociedade española, o
xurdimento dunha arqui-
tectura moderna, os arra-
baldes e as periferias en

proceso de transforma-
ción, ao tempo que subli-
ñaban o mantemento das
formas tradicionais da vi-
da do pobo. Alén diso, a
saída dos seus libros so-

bre cidades como Barce-
lona ou Madrid en 1954
foi o comezo do seu
asentamento como figura
fundamental, o que o
converteu en modelo de

fotografo moderno.
A obra de Català-Roca

hai que situala, xa que lo-
go,nos parámetros do do-
cumentalismo, sempre
desde un fondo respecto

co medio, lonxe de cal-
quera afectación mais
cun extremo rigor formal,
un rigor procurado reali-
zando unhas fotografías
que lonxe dunha utópica
obxectividade procuran
a maior integridade e ho-
nestidade posíbel. Salien-
ta pola intensidade de vi-
sión e mais o coñece-
mento das calidades do
medio fotográfico, cun
respecto absoluto polo
oficio e polo obxecto a
fotografar, sen empregar
procesos de manipula-
ción. O resultado é unha
estética propia baseada
nos motivos captados e
na captación do intre
preciso, resaltando a soli-
dez das formas, a diferen-
ciación de texturas,a liña
e a tonalidade, utilizadas
como elementos signifi-
cantes, aspectos que tan-
to se poden apreciar nas
fotografías de escenas ur-
banas, como as situadas
na natureza, con primei-
ros planos que resaltan as
estruturas formais para
captar a natureza en toda
a súa intensidade. Un cri-
terio que se segue no tra-
tamento das escenas ur-
banas,e na captación das
situacións de sociabilida-
de, resaltando a homexe-
neidade ou o carácter
contrastivo das situa-
cións. Mais sempre desde
o rigor, un aspecto que o
fotógrafo considera inelu-
díbel á hora de abeirar o
seu traballo, sen que o in-
mediato e o sentido da
oportunidade xornalísti-
ca poida limitar o valor
estético e a capacidade
de comunicación que to-
da obra debe tamén pre-
sentar para se converter
nun elemento con capa-
cidade de plena comuni-
cación

Obras Primas
Francesc Català-Roca na Fundación Barrié

CARLOS L. BERNÁRDEZ

A mostra articúlase en espazos
diferentes que permiten facer un-
ha relectura da traxectoria global
do fotógrafo catalán Fran-
cesc Català-Roca.As fotogra-
fías funcionan como verda-
deiros documentos históri-
cos que inclúen paisaxes ur-
banas, imaxes das súas xen-
tes e retratos,até organizaren
unha historia coidadosa-
mente trazada. Català-Roca.
Obras mestras reúne 150 fotogra-
fías en branco e negro acompaña-
das por un vídeo documental de
nova realización,que é unha obra

de notábel calidade, e materiais
de diferente natureza do fotógrafo,
que percorren de forma antolóxi-

ca a traxectoria do fotógrafo.
A exposición ocupa as dúas

plantas da sede deVigo da Funda-
ción dedicadas a espazo expositi-

vo.Unha delas acolle as fotografías
realizadas en espazos urbanos do
autor, e a outra as imaxes tiradas

de espazos rurais.Tampouco
non faltan fotografías reali-
zadas no noso país, entre as
que salienta unha magnífica
vista da Torre de Hércules na
que cómpre subliñar o rigor
formal das liñas arquitectó-
nicas da torre e a pureza coa
que se definen os volumes,

un aspecto que sempre caracteri-
zou as súas fotografías arquitectó-
nicas dunha modernidade que xa
se converteu en atemporal

Documentos
históricos

A sociedade española vista en branco e negro. Os mediados do século XX en Madrid.

“Metro” (Madrid, 1952). “Gitanilla” (Montjuic, Barcelona, 1950).

“Barrio Chino” (Barcelona, 1952).

“Señoritas en la Gran Vía” (Madrid, 1959).

Retrato da Barcelona dos anos 50.

Nas tres primeiras pá-
xinas, Xabier, narrador e
protagonista, conta que
vai quedar cunha antiga
noiva, Elisa, á que non ve
dende hai vintecinco
anos. De camiño, asáltao
un transtorno nervioso
que cría ter superado (e
do cal non amosa sínto-
mas en toda a historia) e
recorda que, nunha oca-
sión anterior, un acciden-
te lle impedira acudir á
cita.A partir de aí, fica en
suspenso o anunciado
encontro –un fío que
non se retomará
ata pouco antes
do final do tex-
to– e iníciase un
dilatado parén-
tese no que, sen
previo aviso, o
protagonista se
lanza a detallar
eses vintecinco
anos da súa vida
nun relato que
non aforra deta-
lles inconsecuen-
tes, opinións sim-
plistas, frases fei-
tas e lugares co-
múns. Por razóns
inexplicadas, cor-
ta o contacto coa
súa familia cando
marcha a estudar;
mais axiña aban-
dona a carreira e
pasa a traballar nun
súper, onde coñece unha
alegre depresiva á que
deixa preñada. Falsa alar-
ma. Catro traballos, dúas
namoradas e outros tan-
tos lugares de residencia
despois –todos igualmen-

te narrados polo miúdo,
con especial atención ás
turxencias dos seos femi-
ninos e mais aos menús

que el vai engulin-
do–, Xabier

an-

da xa pola trintena e tras-
ládase a unha pensión re-
xentada por outra depre-
siva crónica, cuxo home,
mariñeiro, está sempre
ausente. Xabier déitase
coa patroa, mais quen lle

gusta é a súa filla, Lau-
ra. Xabier e
Laura fanse
noivos. Ela
marcha a
Guatemala co-
mo cooperan-
te e alí sofre
un ataque na
selva. Xabier
vai buscala, e
uns poucos dí-
as bástanlle pa-
ra descobrir un
complot do go-
berno e salvar a
moza. Xa de
volta, a parella
xúntase coa
beizón dos pais.
Logo, un petro-
leiro afúndese
fronte á costa
galega. Máis tar-
de, Laura pare e
morre por negli-

xencia médica.
Xabier deixa o neno

cos avós. Daquela, a
acción regresa ao mo-

mento da case esquecida
cita con Elisa (das cartas
nunca soubemos,pois na-
da aquí recorda o xénero
epistolar) e o tan demora-
do momento se resolve
nun par de parágrafos,
dun modo abrupto e un
tanto pedestre.Ao final, a
obra semella estruturada
coma un relato de catro
páxinas cun inciso de
cento cincuenta que non
aporta información fun-
damental.

Resultoume imposible
aprezar no texto ningún
significado simbólico, na-
da que trascenda a unha
mera redacción;e mesmo
nesta detéctanse desequi-
librios. Algúns son impu-
tables unicamente ao au-
tor (como os problemas
de ritmo, verosimilitude,
coherencia e tensión na-
rrativa; ou as inconsisten-
cias no retrato dos perso-
naxes; ou a elección de
frases como:“cabalos es-
tresados apostados entre
as súas propias excrecen-
cias” ou “sabía tan inten-
samente a hormonas e
adrenalina”); mais outros
(como o desleixo na
acentuación e na coloca-
ción de pronomes enclíti-
cos, as faltas de concor-
dancia, os castelanismos
e outros descoidos lin-
güísticos e gráficos) po-
derían terse evitado antes
de saír do prelo,para non
cargar o texto con máis
lastre innecesario.
CASAL,Santiago,Cartas a
Elisa,Ed.Toxosoutos,
Noia,2009,PVP.11€

Unha mera
redacción
Con lastre innecesario

DOLORES M ARTÍNEZ TORRES

Se houbese que dicir
algo definitivo do poema-
rio que nos presenta Lois
Oreiro,cabería definilo co-
mo completo,complexo e
redondo.Desde as primei-
ras liñas da súa acertada e
compartida poética do
que é a poesía ata as dife-
rentes seccións da que se
compón o poemario,sec-
cións nas que as motiva-
cións últimas van sendo
debulladas con tino e sol-
vencia poética;Uns ós ou-
trosengancha ao lector.
Comprace esa, chamé-
moslle así,captatio bene-
volentiae coa que presen-
ta non só a visión da poe-
sía que o contextualiza e
que o fai ter os pés na te-
rra,senón que,ademais,
prepara un horizonte de

expectativas lectoras
pouco eleva-

d o ,

co que o recep-
tor vai descubrindo e sor-
prendéndose co que, o
que a si mesmo non se
ten por poeta,nos vai ex-
pondo cos seus versos fer-
mosos,traballados e medi-
tados –valoración esta úl-
tima sacada da regulari-
dade que presenta na ca-
lidade ao longo de toda a
obra–.

As seccións ás que nos
referíamos son diferentes
rexistros poéticos que se
ennobelan para confor-
mar un mundo poético ri-
caz e asentado.Os versos
da razón ou versos do
non misticismo,os versos
do amor e desamor,dobre
face que move o mundo e
a existencia dos máis,e a
vertente amatoria do que
el mesmo define como
contexto emotivo e lugar
de expresión poética
(sección fisterrá da súa
poesía).

En cada unha destas
partes,Oreiro desenvolve
unha arte poética xenuí-
na e abranguible,empati-

zable, en moitos casos.
Chamamos a atención so-
bre os versos por el mes-
mo denominados da ra-
zón.Terei o atrevemento
eu de chamarlles tamén
versos da desmitificación.
E é que a través destes
poemas o eu lírico eléva-
se/nos ao máis sagrado,o
máis excelso que se su-
pón da existencia para,de
súpeto,devolvernos á rea-
lidade cunha baixada ao
abismo,á sima do cotián,
do día a día,do corrupto e
reprochable. Fai xogo e
contraste con estes dous
conceptos,místico e mate-
rial converténdose a súa
poesía inicial nun canto
de denuncia á superficia-
lidade, vaidade e paifo-
quismo imperante nesta
sociedade carente de va-
lores que a fagan mere-
cente dunha poesía do
elevado,unha poesía mís-

tica que represente
sentimentos e com-
portamentos propios
da comuna.

Unha vez que o
lector xa entende a
poesía máis ontolóxi-
ca do poeta Oreiro
(permítaseme chama-
lo así),aparece a poe-
sía amatoria.Versos in-
zados de sentimento,
paixón e interpretación
propia dun día a día
que a cada quen o mo-
ve dunha maneira ou
outra.De especial intere-
se son os textos nos que
se recrean os mitos histó-
ricos da nosa historia e a
percepción de que hai
unha necesidade subxa-
cente de poñelos en valor
para maior aproveitamen-
to didáctico do lector/a.É
neste desenlace onde
aproveitamos para facer
unha última reflexión so-
bre a poesía deUns ós ou-
tros. Se ben é certo que
non hai maior pega á re-
solución e exposición for-
mal do poemario,cháma-
nos a atención a tenden-
cia que vai collendo pou-
co e pouco cara a unha
versificación case ensaísti-
ca.Non se cingue ao senti-
mento,senón que presen-
ta unha serie de postula-
dos que chaman á refle-
xión pausada do que se
está a ler.Creo que neste
poemario esta caracterís-
tica hai que sobranceala
sobre outras moitas posto
que,ao meu modo de ver,
outórganlle un valor enga-
dido á obra.En definitiva:
toca café e puro,e a gozar
da poesía…
OREIRO,Lois,Uns ós
outros,Ed.3C3,Santiago
de Compostela,2009,
PVP.16€

Valle,na obra de Ramón
Gómez de la Serna, figura
un faquir barbado,un artis-
ta puro amante da noite,un
xenio independente que se
queimou nunha España
que non soubo apreciar o
seu infinito talento.O autor
conta as peripecias dunha
vida escandalosa,ascética,
libérrima,entregada a cons-
trución dunha grande
obra. No debuxo de Valle
hai un perfil aristocrático,
que o converte en reise-
ñor de pazo e,a un tem-
po,en apóstolo contra o
poder.

Con gran pirotecnia
verbal,Gómez de la Serna
afirma que tentou no li-
bro facer unha biografía
verídica do escritor,pero
moito nos tememos que
no seu entusiasmo,na súa
admiración por Valle,po-
tenciou con perlas da súa
propia colleita o grande
anecdotario que acom-
pañou en vida e despois
de morto ao noso ilustre
paisano.

O propioValle foi o pri-
meiro en se presentar
baixo“cien máscaras de
ficción”.El mesmo alen-
tou a lenda da súa vida.
En 1903,na revistaAlma
españolaescribe:“Estuvo
el comienzo de mi vida
lleno de riesgos y azares.
Fui hermano converso en
un convento de cartujos y

soldado en tierras de
Nueva España.
Una vida como
la de aquellos se-
gundones hidal-
gos que se engan-
charon en los ter-
cios de Italia por
buscar lances de
amor,de espada y
de fortuna...”Cos
seus desafíos, al-
tercados,comen-
tarios implaca-
bles, coas visitas
obrigadas á comi-
saría e ao cárcere,
e coas anécdotas
inventadas por pe-
riodistas mercena-
rios,a vida de don
Ramón converteu-
se nunha lenda,
onde resulta difícil
documentar moi-
tos dos seus capí-
tulos.

A autobiografía
do autor de Luces

de bohemia, as historias
apócrifas que circularon
no Madrid da época,e o re-

trato que nos deixou o libro
que estamos a comentar,es-
curecen a realidade do es-
critor.Xa que logo,a biogra-
fía de Gómez de la Serna
convén contrapoñela aos
retratos que temos dos coe-
táneos do dramaturgo
(Juan Ramón Jiménez,Aza-
ña,Baroja,Rubén,Maeztu,
Margarita Xirgu...). E para
non caer no mito dunValle
extravagante e estrafalario,
é preciso repasar as aporta-
cións daqueles investigado-
res que contribuíron a en-
tender un pouco mellor a
súa obra e a súa personali-
dade.Nese sentido cómpre
subliñar nos últimos tem-
pos os textos de Margarita
Santos Zas, os estudos so-
bre a relación de Valle coa
súa terra nativa feitas polos
Amigos deValle,as entrevis-
tas publicadas polos seus
netos Xaquín e Pancho,os
traballos de Hormigón,Za-
mora Vicente,Javier Serra-
no ou Robert Lima. Só
aceptando ese reto podere-
mos achegarnos coun mí-
nimo de rigor aos proble-
mas estéticos,ideolóxicos e
vitais que rodean a figura
dun creador tan paradóxi-
co comoValle.
GÓMEZ DE LA SERNA,
R.,Don Ramón María del
Valle-Inclán,(trad.Mª Fe
González/Armando
Requeixo),Ed.Triforium,
Oleiros,2009,PVP.20€

Retrato
dun mito

Don Ramón visto por Ramón
ESTRO M ONTAÑA

Reflexión
pausada

Completo, complexo, redondo
HÉITOR M ERA

–Veñen de presentar Vdes. os dous pri-
meiros volumes de Makakiños día a día. 
Que os diferencia dos libros publicados 
anteriormente? 

–Os primeiros (La ratita presumida,El
conejo blanco,El patito feo,e Chivos chivo-
nes) eran contos tradicionais xa editados
por Kalandraka. Nós adaptámolos facen-
do as imaxes máis claras,con pouca infor-
mación irrelevante,e simplificando o texto
para que non aparecesen termos moi abs-
tractos nin moi complicados para os ne-
nos aos que van dirixidos. O texto adap-
touse, ademais, ao Sistema Pictográfico
(SPC) de Roxana Mayer Johnson.EnMa-
kakiños día a díautilizamos tamén este sis-
tema, pero non son adaptacións senón
que son libros creados por nós,deseñados
para que os nenos os poidan manipular e
cos que poidan aprender.O primeiro que
ideamos foi Nicolás cocina sin fuego,e lo-
go pensamos que sería
bo que,para facer a lista
da compra cos produtos
necesarios para as recei-
tas,puidesen ter referen-
cia das tendas onde
compralos.Así naceuNi-
colás va de compras,
que aborda o tema do
coñecemento do me-
dio,achegándoos ás ten-
das da comunidade e
deprendéndolles qué se
compra en cada unha
delas.

–Quen intervén na 
adaptación e creación 
dos libros? 

–Todo o equipo de
educación de BATA:
mestres, psicólogos, pe-
dagogos... mais os ilus-
tradores de Kalandraka.
No caso deMakakiños
día a día,foi Alicia Suá-
rez, que tamén ilustrou
La ratita presumida.Fai
uns debuxos moi acce-
síbeis para os nenos.
Ademais, contamos cos
rapaces cos que traba-
llamos: son eles os que
nos devolven ofeedback
e nos din se realmente
os libros son bos,se son
doados de entender...Ás
veces é moi curioso,por-
que ven cousas que nós
non percibimos.

–A quen van destina-
dos os libros? 

–Están dirixidos a to-
dos aqueles nenos, e tamén adultos, con
diversidade funcional, dende parálise ce-
rebral a discapacidades físicas,sensoriais,
difasia...Persoas con dificultades na comu-
nicación ou coa lectura, sobre todo. Por
outra banda,este dicionario en concreto,o
SPC, tamén se está utilizando nas escolas
infantís como unha actividade que motiva
á lectura aos meniños que están a empe-
zar a ler.

–En que consiste o Sistema Pictográfi-
co? 

–É un dicionario,pero con imaxes;é di-
cir, con debuxos asociados ás palabras.
Hai varios dicionarios así; nós botamos
man do SPC porque é o máis utilizado a
nivel nacional,e mesmo internacional,po-
las organizacións que traballamos con
transtorno do espectro autista, con nenos
que teñen dificultades de comunicación...
Por facer un paralelismo,este tipo de dicio-
narios serían como o código de educa-
ción viaria, formado por símbolos interna-
cionais que xa entendemos todos, como
prohibido aparcar,stop,ceda o paso...É di-
cir,son códigos que trasmiten información
mediante debuxos que permiten ler e en-
tender o texto.

–Fan uso das cores, ademais. 
–Así é.Unha das cousas boas que ten o

SPC é que é moi útil para ir elaborando
frases cando eles comezan a comunicarse
grazas a este código de cores.O amarelo

utilízase para os nomes e os pronomes; o
verde para os verbos;os substantivos están
en laranxa; os adxectivos en azul... Isto fa-
cilítalles moito ordenar as palabras cando
teñen que elaborar frases.

–Antes dicíame Vde. que estes nenos 
necesitan imaxes con pouca información 
irrelevante e termos non abstractos. Qui-
zais aí resida a dificultade de adaptar os li-
bros, xa que os contos están cheos de me-
táforas ou dobres sentidos que lles resul-
tan moi difíciles de comprender. 

–Claro, porque teñen unha compren-
sión da linguaxe moi literal.Aos nenos cos
que traballamos,mesmo a adultos cun bo
nivel de funcionamento e unha boa lin-
guaxe,cústalles moito captar o significado

e mais o sentido de todo este vocabulario
que nós utilizamos,como metáforas,frases
de dobre sentido... A linguaxe“surrealis-
ta”, como eles lle chaman.De feito,en to-
das as orientacións que facemos co entor-

no escolar ou coa familia sempre aconse-
llamos que eviten estes termos. Iso non
quere dicir que non se lles ensinen, que
non se lles explique que significa, por
exemplo,unha frase feita como“xogar con
lume”.

–Tiñan Vdes. algún referente cando 
crearon Makakiños?

–Cando nós empezamos a adaptar os li-
bros,non había material para traballar cos
nenos nin contos adaptados.En BATA hai
moitos anos que creabamos nós mesmos
os libros,mesmo con fotografías dos mo-
zos,porque lles encanta facer contos coas
súas propias historias.As familias e outros
profesionais e organizacións pedíannolos,
pero claro, eran orixinais e non tiñamos
forma de distribuílos.Por iso,hai seis anos
puxémonos en contacto con diversas edi-
toriais para ofertarlles a idea,e a única que
viu que había unha necesidade que non

estaba cuberta e unha serie de lectores
potenciais foi Kalandraka.Neste momento
si que se están a desenvolver iniciativas si-
milares, sobre todo en internet, onde hai
moitos blogs de familias e asociacións
que están a achegar contos con linguaxe
accesible e adaptados ao sistema picto-
gráfic. Pero cando nós iniciamos a idea,
non había nada como o que fai Kalandra-
ka:é dicir, libros que se poidan distribuír a
nivel nacional e internacional,como pasa
neste caso,xa que a colección estase a es-
pallar en Portugal e Sudamérica.

–Faltan tamén iniciativas deste tipo diri-
xidas aos adultos?

–Moito deste material é utilizado tamén
por adultos, sobre todo por aqueles que
non saben ler.E aquí si que tamén hai his-
torias, moi bonitas, de mozos ou mozas
que non saben ler pero,como son capaces
de seguir o texto a través dos debuxos,pó-
denlle contar os contos a outros nenos
máis pequenos, e iso encántalles: poder
transmitir o conto ou poder facer unha re-
ceita de forma autónoma.Pero si é certo
que habería que adaptar libros para nenos
de máis nivel. Hai moitas cousas que se
poden facer tomando como exemplo Ma-
kakiños.Nós,en BATA,mesmo temos moi-
tos libros adaptados do que é a aprendiza-
xe académica: coñecemento do medio,
matemáticas...Neste momento hai aí un
mundo enorme,ilimitado.

Hai xa seis anos, Baión Asociación de Tratamiento del
Autismo (BATA) e a editorial Kalandraka aliáronse para darlles
aos cativos con diversidade funcional a oportunidade de gozar
e soñar lendo os contos de sempre. Así naceuMakakiños: libros

adaptados cos que romper as barreiras da incomunicación.
Agora, os responsábeis da colección dan un paso máis con
Makakiños día a día, unha nova serie composta de obras

orixinais nas que pequenos, pero tamén adultos, atoparán un
material de gran valor informativo para uso cotián.

“Oslibrosestán
adaptadosaoSistema

Pictográfico,un
dicionarioconimaxes
asociadasáspalabras”

NATALIA ÁLVAREZ

“Ata Makakiños non
había contos para

nenos con
necesidades

educativas especiais”

Carmen Márquez

FOTO: ELI REGUEIRA



Hai nove anos,Amancio
Liñares e Antonio Puentes
poñían en marcha a edito-
rial tresCtres coa vocación
de contribuír a impulsar a
cultura e as letras galegas
mais sen se limitar só ao
galego e estendendo o seu
ámbito de publicacións ta-
mén ao español e o portu-
gués.Estes dous profesores
de ensino secundario e es-
critores, ao longo destes
anos, foron construíndo
devagar un catálogo no
que de cando en vez sor-
prenden con produtos sin-
gulares.

Unha das últimas
achegas do selo edi-
torial é este Nun
bambán de non
virar baldo do
infatigable Da-
vid Otero, mes-
tre, escritor e fi-
gura sobrancei-
ra no movemen-
to cultural e aso-
ciativo galego.

Este escritor
amoroso da Es-
trada ofrécenos
un poema intro-
dutor e seis histo-
rias breves de fas-
quía tan diversa
que cómpre
deixar que apouse
cada unha delas
no lector entre lec-
tura e lectura. Esta
necesidade xa nola
advirte o autor coa cita
que encabeza o volume,
onde se nos alerta da difi-
cultade do lector de con-
tos que ha de entrar cada

moi poucas páxinas nun
mundo de ficción distinto.

O primeiro conto,“A se-
ñora Maripepa”, lévanos
ao ano 1936,aos comezos
da sublevación militar

contra a II República Espa-
ñola para nos traer unha
tráxica historia baseada en
feitos reais, o fusilamento
de cinco membros da fa-
milia Ventín da Estrada. O
autor publicara unha ver-
sión máis breve con ante-
rioridade,en xullo de 2006,

que aínda se pode
consultar no
blog SinorAfra-
nio A Estrada
(Galiza); ta-
mén na inter-
net podemos
atopar, xunto a
outro material
sobre o autor,
un vídeo moi
recomendable
de David Otero
lendo esta his-
toria no centro
de documenta-
ción da AELG.
Esta temática
do terror da re-
presión en
1936, da traxe-
dia dos“pasea-
dos”, vai ser a

única que apa-
rece en dúas oca-

sións, repetíndose

en “De véspera para sem-
pre”,a última historia do li-
bro,de tal xeito que enmar-
ca toda a obra.

O resto de historias son
moi diferentes entre si tan-
to desde o punto de vista
temático como creativo.
Así, temos en“Querendo a
4 planos sen (con) pala-
bras”unha narración que
tamén podemos conside-
rar un texto teatral mínimo,
con características propias
do xénero dramático; ou
en“Uns toques”unha histo-
ria moderna contada des-
de dentro dunha das per-
sonaxes; mentres en“Dous
no mapa” o autor desdo-
bra de xeito orinal o seu
discurso nel mesmo e en
dous relatores alleos; ou
“Moncho”cun retrato dun
tipo social da marxinalida-
de urbana fronte a“Por mi-
rar «vientos»”, retrato agri-
doce dun indiano moi par-
ticular.

Mentres,a composición
en verso que inaugura o
texto funciona a modo de
declaración de principios
creativos onde por riba de
todo o demais salienta a
vontade de chegar ao co-
razón do lector,un primei-
ro obxectivo ao que se
unen a fidelidade histórica
e mais a creación como
un exercicio xerador de es-
pazos imaxinativos de li-
berdade.
OTERO,David,Nun
bambán de non virar
baldo,Ed.3C3,Santiago de
Compostela,2009,
PVP.12€

Espazos
imaxinativos

Cociñar de narrativa breve
PILAR PONTE

Hai libros cos que paga a pena crecer,que cre-
cen con e en nós.O corazón do negror,de J.Con-
rad,publicado agora na colección“Narrativa K”,é
un destes textos.Haberá aínda quen cuestione a
tradución de obras da literatura universal,por te-
ren máis dun século de vida e actualizadas edi-
cións no mercado do libro en castelán, e pense
que é mellor aforrar esforzos e destinalos a ache-
gar ao galego lecturas máis actualizadas.As litera-
turas con boa saúde avivan e reviven o clásico, lé-
vano á mesa co máis actual,co propio e co alleo.É
un acerto traducir O corazón do negror,e nesta
versión de Eva Almazán o acerto comeza pola
propia escolla do título para traernos “Heart of
Darnekss”ao galego. Relato por entregas que se
publica en libro en 1902,moito máis ca unha críti-
ca ás practicas imperialistas,á colonización e ao
reparto do mundo -aspectos que comparte con al-
gunhas das obras do seu amigo H.G.Wells,comoA
guerra dos mundos.-,a obra de Conrad é,ante to-
do,unha novela de aventuras,de viaxe interior,un-
ha viaxe ao espazo ignoto,unha odisea pola que
nos guía Charlie Marlow,mariñeiro e viaxeiro -per-
sonaxe que aparece noutras obras de Conrad- na
procura de Kurtz,unha especie de Ulises atrapado
na súa propia illa interior,un xeito de pai,de semi-
deus enigmático,que representa a Europa impe-
rialista,a“voz”.Non falta tampouco na narración a
Penélope,a“futura”, fiel e enganada coa imaxe do
seu prometido e a quen Marlow mente,como In-
glaterra e Europa,mentían ao mundo sobre a“hu-
manidade”da colonización.Un relato que mane-
xa maxistralmente a técnica da oralidade,un xogo
de voces entre Marlow, que chama a nosa aten-

ción e que nos
mantén co-

as súas
d ig re -
s i ó n s
en ten-
sión, o
n a r r a -
dor do
i n i c i o ,
que se-
mella un
dos mari-
ñeiros a
quen rela-
ta a histo-
ria Marlow
e o propio
Kurtz. Un-
ha viaxe
que se fai
moito máis
que a través
de mapas de
cores, por-
que o viaxei-

ro Marlow-Con-
rad estivo alí. A des-

crición da paisaxe sen tó-
picos achégase á néboa que

paira en toda a descuberta, entre
“escuros interlopos”; á viaxe polo río

Congo,vivo e traizoeiro,que nos conduce ao
máis absoluto negror: un negror que envolve a
aparición da muller exótica“salvaxe e fermosísi-
ma”e a do anxo do fogar:“só a testa dela, lisa e
branca,conservou a luminosidade da luz perpe-
tua da fe e do amor”.Luminosidade que non deixa
de ser unha mentira, un desexo como o almafí.
Descubrir quen é Kurtz, é un enigma que nos
acompaña até o remate, mentres xa levamos na
equipaxe a idea de que toda Europa é responsá-
bel do que pasaba en África. Desde o porto de
Londres,do Fresleven danés, do capitán sueco,do
fabricante de velas escocés á nai inglesa e ao pai
francés de Kurtz, todo o continente a berrar e sen
saber que hai detrás das derradeiras palabras:“O
horror! O horror! Kurtz,coa súa“estraña voracida-
de,coma se pretendese tragar o aire todo,a terra
toda,todos os homes que tiña diante”.El era o ca-
níbal.Unha obra mestra.
CONRAD,Joseph,O corazón do negror (trad.Eva
Almazán),Ed.Faktoría K,Vigo,2009,PVP.14€

Sempre é un pracer poder
comentar un bo libro.E moito
máis aínda se ese volume
–como é o caso- contén un-
ha colectánea de traballos
inspirados pola persoa e mais
polo quefacer de alguén con
cuxa amizade se honra o au-
tor destas liñas desde hai moi-
tos anos.Efectivamente,Xosé
Luís Couceiro (Feás,1942) é
alguén con quen teño a fortu-
na de compartir horas de tra-
ballo e de lecer; afeccións e
soños; perspectivas e arelas;
mesmo case o lugar de nace-
mento –por máis que eu se-
xa un mariñán-mariñán
e el viñese a este mun-
do onde comezan os
espazos da media
montaña coruñesa,no
camiño das friaxes er-
mas de Lugo-.Mais se fo-
ron as terras de Aranga
as que souberon dos
seus primeiros anos, o
berce espiritual de X.L.
Couceiro está en Santiago
de Compostela,en cuxa
universidase se formou e
da cal é profesor desde hai
décadas.Especialmente de-
dicado,no terreo investigati-
vo,á lírica medieval galego-
portuguesa,son títulos da súa
man,entre outros:“Un uomo
non volgare: Colocci”(1986)
“A edición da cantiga de Men-
dinho”(1998),“As Cantigas a
través das escolmas galegas
(1886-1975)”(2004),“A cantiga
do Beato de Valcabado”

(2004) ,“Chiare fresche e dolci
acque e a literatura galga”
(2008) ou“Utilización da do-

cumentación me-
die-

val para a elaboración dun
mapa toponímico medieval”
(2010).Colaborador habitual
en revistas académicas,Cou-
ceiro participou igualmente

en volumes colectivos,
xa do Instituto
da Lingua Ga-
lega xa do
Centro Ramón
Piñeiro.

Agora, par-
tindo –no título
que campea
na portada-
dun verso de
Johán Fernán-
dez d´Ardelei-
ro,“A mi dizen
quantos amigos
ey”, o Departa-
mento de Filolo-
xía Galega da
USC homena-
xea ao profesor
Couceiro me-
diante o volume

que hoxe traemos
a FARO DA CULTU-

RA. Dividido nas sec-
cións de“Literatura”e“Lin-

gua”,ao longo das súas seis-
centas sesenta e nove páxinas
podemos atopar todo un
monllo de achegas que susci-
tan o interese,desde logo,non
só dos expertos,senón de to-
dos aqueles interesados na
lingua e literatura galega,es-
pecialmente na xeira do Me-
dievo.Deste xeito,e só por ci-
tarmos algúns dos labores in-
cluídos,sinalaremos“Notas
para a historia do Cancionei-
ro da Ajuda”,de Mariña Ar-
bor;“Missignora Beatriz (lem-
branzas de Raimbaut de Va-
queiras en Álvaro Cunquei-
ro),de Mercedes Brea;“O mo-
delo actancial do
mandadeiro na lírica galego-
portuguesa”,de Esther Corral;
“Cheira a resina, fiúncho e
marusía.A paisaxe do mar da
Arousa na poesía de R.Caba-
nillas”,de F. Fernández Rei;
“Sobre os conceptos de cultis-
mo e semicultismo e a súa im-
portancia para a historia lin-
güística e cultural”,de Ramón
Mariño Paz ou“Carta de con-
ciliação entre a Ordem de
Santiago e o Rei de Portugal”,
de J.A.Souto Cabo.

Di o Libro da Sabedoría de
Xesús Ben Siracque un amigo
é o mellor escudeiro, de aí
que aquel que atopa a amiza-
de,atopa todo un tesouro.Pa-
rabéns!
VV.AA.,A mi dizen quantos
amigos ey, Ed.Universidade
Santiago de Compostela,
2009,PVP.28,84€

Merecida
homenaxe

Co celme da amizade
XOSÉ RAM ÓN PENA

Obra mestra
Esa estraña voracidade

M ARGA ROM ERO

A mestura de aconte-
cementos agradables e
pasaxes, cando menos,
inquietantes é unha
constante no volume
que baixo o título A ca-
sa da miña avoapubli-
ca OQO Editora na co-
lección “O.” O que nun
primeiro momento pa-
rece que vai ser un estu-
pendo día de aniversa-
rio,logo se torna nun es-
pantoso percorrido ca-
ra ao abismo.

A avoa dispúñase a
celebrar o día no que o
seu neto fai anos cunha
gorentosa torta que
para desgraza do
pequeno a an-
ciá esquece na
casa. Comeza
neste momento
un desacougan-
te traxecto para
o rapaz que de-
be non só aden-
tarse no bosque
escuro que sepa-
ra a súa casa da
da avoa,senón ta-
mén sortear obs-
táculos e librar
pequenas bata-
llas no valado
que arrodea a ca-
sa con Francis, no
recibidor con al-
guén que o mira-
ba fixamente, no sa-
lón cun señor que dur-
mía no sofá, na cociña
cun esqueleto ou na
despensa co gato Mi-
cifú.Tras os desespera-

dos intentos de zafarse
daquilo que o atemori-
za,consegue facerse co
prezado botín, non sen
antes recibir os para-
béns dunha banda de
seres estraños que qui-

zais actuaron na súa
imaxinación.

O conto prende den-
de a primeira páxina a
atención do lector e
nun instante pasa a
mergullalo nunha histo-
ria de medo;á presenta-

ción do espazo, séguel-
le o encontro con per-
sonaxes inesperados
que se dirixen ao prota-
gonista cunha voz máis
ca tenebrosa á que lle
seguen interrogantes e
exclamacións de incre-
dulidade que fan que
vaia medrando a ten-
sión narrativa ata o mo-
mento da feliz descu-
berta. Un achado do-
bremente sorprenden-
te,porque o que busca-
ba non estaba no lugar
indicado e porque as
estremecedoras voces
non querían ser máis ca

unha sonora felici-
tación.

As ilustracións
do italiano Matteo
Gubellini que
acompañan ao tex-
to contribúen a
crear esa atmosfera
de medo e expecta-
ción que rodea a his-
toria e que ten no de-
talle un soporte ben
rico. O que suxire o
texto ten a súa repre-
sentación gráfica en
seres de ficción que
nos transportan ao
mundo da literatura e
do cinema, aquí per-
fectamente interrela-
cionados.
BRUNO,
Pepe/GUBELLINI,
Matteo,A casa da miña
avoa,OQO Ed.,
Pontevedra,2009,
PVP.12,50€

Historia
de medo

Achados sorprendentes
M ARÍA NAVARRO

Malia ser algo discuti-
do polos que só conside-
ran literatura as obras es-
critas,é certo que existe
unha produción literaria
oral dende tempos inme-
moriables en todas as lin-
guas do planeta.Contos
de animais,de fadas,de
ogros ou mesmo relixio-
sos forman este corpus
inmenso e algúns deles
foron recollidos en papel,
co que se inmortalizaron
ao pasar a un soporte físi-
co, mais de seguro
outros moitos que-
daron polo camiño
na memoria dos no-
sos devanceiros.

Entre eses contos
o didactismo era fun-
damental e con fre-
cuencia amosaban
diferentes ensinanzas
morais,condiciona-
das polas crenzas ou
normas sociais da
época,razón esta pola
que podemos atopar
neles personaxes que
hoxe consideramos
estereotipados e que
tentamos rexeitar.Tal é
o que acontece co ar-
quicoñecido conto
d’A ratiña fachendosa,
que vén de tirar do prelo
Edicións do Cumio xun-
to a Os tres porquiños,ou-
tro clásico que tamén
acompañou, e aínda

acompaña,a infancia de
moitas xeracións.

A historia d’A ratiña fa-
chendosa agocha unha
mensaxe didáctica evi-
dente. Di, empregando
animais e obxectos e
conceptos habituais,que
ao conxugarse son facil-

mente comprensibles,
malia o seu simbolismo,
polos lectores, que as
cousas non son o que pa-
recen e,se nos deixamos
levar polo superficial,po-
demos caer en trampas.
Aínda así non podemos
esquecer que é unha

obra susceptible de nu-

merosas críticas pola ca-
ricatura frívola que nela
se fai do xénero femini-
no, ao presentar unha
persoa dedicada por
completo á limpeza da
casa e á súa imaxe.

En conxunto,presén-
tase unha versión renova-
da e actualizada estetica-
mente dun clásico grazas
a esta adaptación de
Cruz López que achega
un texto fermoso, cun
emprego notable da lin-
guaxe, onde destaca a

adxectivación coa
que describe os prota-
gonistas pero sobre to-
do a introdución dos
recursos de repetición
a modo de frases can-
ción. Aínda que non
menos importante é a
contribución de Fino
Lorenzo nas ilustra-
cións,quen,coa mestría
que o caracteriza na
súa traxectoria artística,
consegue seguir o fío
da historia con simples
formas xeométricas
abraiantes polo seu ca-
rácter figurativo,nas que
xoga coma nunha cola-
xe con diversos mate-
riais que suxiren diferen-
tes texturas.
ANÓNIMO,A ratiña
fachendosa (Ilustr.Fino
Lorenzo) Ed.Cumio,
Vilaboa,2009,PVP.9,95€

ANDEL DE NOVIDADES

M . BLANCO RIVAS

Diccionario de Surrealismo
Xesús González Gómez

Edicións A Nosa Terra/Fundación Eugenio Granell.

O Surrealismo non é un
movemento literario, aín-
da que goce das caracte-
rísticas deste, non é unha
acumulación de técnicas
literarias e artís-
ticas para a pro-
ducción dunha
obra de maior
ou menor cali-
dade. O Surrea-
lismo non é un
colectivo de
vangarda, non é
rupturista.Tam-
pouco foi un

movemento político, nin
social.E sendo todas estas
cousas, foi tamén algo
máis: unha utopíasurrea-
lista.En máis de 200 entra-

das, este volu-
me achega o
Surrealismo por
primeira vez re-
compilado, ana-
lizado e ordena-
do á lingua ga-
lega e valoran-
do,sobre todo,o
político no su-
rrealismo.

Cartas de vellos amigos
Xosé Neira Vilas

Editorial Galaxia. 29,50 €

EstasCartas de vellos
amigos son ante todo un
documento de excepción
pola personalidade dos
seus correspondentes e
polo seu valor
como estemu-
ño dunha parte
importante da
historia da Gali-
cia do século
XX. Nelas, Xosé
NeiraVilas man-
tén vivos os
vencellos que o
unen ao mundo

cultural da Galicia do in-
terior e ao da diáspora.Pe-
ro sempre sen sucumbir a
saudades paralizantes e
convertendo a distancia

nun pulo cons-
trutivo para o
individuo e pa-
ra a comunida-
de, concretada
m e t o n i m i c a -
mente nesa re-
de de amigos
que o epistola-
rio está, carta a
carta,a tecer.

A do vinte e un
Hixinio Puentes

Edicións Sotelo Blanco. 20€

Premio Risco de Crea-
ción Literaria 2009, esta
obra sitúanos nos primei-
ros anos do século XIX,
cando a ambición do
Gran Corso, o
e m p e r a d o r
Boanaparte, é
unha ameaza
para todas as
nacións euro-
peas.O protago-
nista, un rapaz
da Costa da
Morte, vai re-
flectindo a súa

vida na aldea natal preto
do cabo Vilán,ata enrolar-
se na Armada onde parti-
cipa na defensa de Ferrol,
que fora atacada por un-

ha escuadra bri-
tánica. Profun-
do coñecedor
da sociedade
da época, tanto
civil como mili-
tar,o autor afon-
da, unha vez
máis, nun ana-
co da nosa his-
toria.

Uxío Novoneyra
Xosé Lois García

Edicións Xerais. 17€

Este volume constitúe
un testemuño excepcio-
nal sobre a vida, a obra e
o pensamento de Uxío
Novoneyra escrito por un
dos que foron
os seus mello-
res amigos e un
dos máis desta-
cados especia-
listas na súa
obra: Xosé Lois
García. Desde
unha ollada pri-
vilexiada arre-
dor do poeta

do Courel e o seu contex-
to, o autor vai pasando re-
vista á concepción do
universo poético de Novo-
neyra, ás correntes que

máis influíron
nela, aos seus
encontros e a
amizade co
poeta, á paixón
deste polo gra-
vado,á súa épo-
ca en Madrid e
ao seu compro-
miso político e
ideolóxico.

Tradición oral
Fermosa adaptación

PAULA FERNÁNDEZ



Onte á tardiña inaugu-
rouse a sexta edición do
Play-Doc,o festival interna-
cional de documentais que
achega até Tui unha escol-
ma das mellores pezas que
se ralizaron ultimamente
no mundo. Plenamente
consolidado e convertido
nunha cita cultural inexcu-
sábel non só para a poboa-
ción da cidade fronteiriza,
senón para as e os cinéfilos
do sur de Galiza e norte de
Portugal,nesta sexta entre-
ga O Play-Doc volve abrir
unha xanela por onde se
coarán historias que non te-
ñen oco na monotonamen-
te abafante oferta de cine-
ma de lecer que domea as
salas de exhibicións.

Trinta e unha películas
serán proxectadas no teatro
municipal tudense, reparti-
das entre a sección oficial e
mais a informativa.Na pri-
meira delas, subdivida á
súa vez en tres alíneas: lon-
gametraxes,curtametraxes
e documentais galegos,ato-
pamos unha variada oferta
que nos apresentará, -sen
censura e/ou edulcora-
ción-,a realidade descoñe-
cida de moitos lugares, a
que se atopa atrás dos este-
reotipos que tan machaco-
namente nos colocan nas
pantallas.Deste xeito,as cin-
co longametraxes que con-
cursan nesta edición van-
nos amosar a Serbia actual,
as contradicións do proce-
so de urbanización na Chi-
na,a vida dos derradeiros
cowboys do Oeste america-
no,a situación dos traballa-
dores na Rusia hoxe en día
e a historia de dous médi-
cos cubanos que queren
abandonar a illa.Cinco rea-
lidades, cinco xeografías
aparentemente coñecidas
por nós, pero das que de
certo que teremos unha
percepción diferente após
de ollarmos estas longame-
traxes.Acarón das fitas de
maior duración,outras cin-
co películas compoñen o
apartado das curtametra-
xes.As historias de Lubos,
fascinado polo mundo dos
morcegos,de Abouk e Ma-
chiek,dúas crianzas suda-
nesas escravizadas polas
milicias ou o inquedante
relato dos abusos emocio-
nais que sufriu Marina,son
algunhas das historias que
serán proxectadas.Para re-
matar coa sección oficial,
catro documentais galegos
realizados nos últimos me-
ses conformarán a sección
dedicada as películas de
noso.Tanyaradzwa, de Al-
berte Pagán,onde a prota-
gonista nos relata a súa vi-
da e opinións.Xunto a esta
fita experimental teremos
tamén Días de reparto,de
Jorge Coira e Iker Elorrieta.
Nela coñecemos a Felipe,
condutor dunha furgoneta
de reparto e único elo co
mundo de moitas das per-
soas ás que fornece de to-
do tipo de produtos.A ter-
ceira película galega éUn
mar de pedra,de Manu Paz
e Xacobo Sanmartín,unha
ollada ao proceso escultóri-
co de Manolo Paz.E a cuar-
ta fita nacional é Horizonte

Mais a proposta cultural do
play-doc, como vén sendo nor-
ma dende os seus comezos, vai
máis alá do cinema e abrangue-
rá outras disciplinas artísticas,
con varias propostas ligadas ás
proxeccións que estes
días podemos ver en
Tui. Así, haberá espazo
para a música,con dous
concertos, o de Batida,
un combo angolano-portugués
que actuará mañá venres á me-
dianoite, e o de The Spinto
Band, o sábado á mesma hora.
A primeira das bandas acompa-
ña a proxección do documen-

tal sobre a música angolana, e
faino coa súa combinación pro-
dixiosa da música tradicional
angolana cos sons electrónicos
e urbanos.The Spinto Band, es-
tadounidenses, foron a primeira

banda en gravar unconcerts à
emporterpara La Blogothèque e
achegarán até a cidade frontei-
riza o seu son refrescante, pop
indie facturado con mestría
que, como no caso dos Batida,

soará na sala Metropol.Tamén
haberá dúas exposicións,de An-
tón Lamazares e Manolo Paz.Os
dous artistas galegos, protago-
nistas de senllos documentais
da sección oficial,expoñen par-

te da súa obra estes días en Tui.
O pintor de Maceira,Lalín,apre-
senta varios dos seus cadros,on-
de indaga nos valores que a so-
ciedade actual deixa a un lado.
O escultor de Cambados expón

unha serie de obras que repre-
sentan o respeto pola terra, a
abstracción e o poder do signo
que caracteriza a súa creación
artística.Tamén haberá un obra-
doiro,“O retrato filmado #02”,

onde se dará continui-
dade á experiencia en-
cetada o ano pasado
na que dez realizadores
retrataron retallos da vi-

da de dez tudenses,para crear o
filme colectivo Ida e volta.É po-
síbel ampliar información so-
bre todas as actividades deste
festival no seu sitio web,
www.playdoc.com.

Actividades paralelas

sin dueño,onde Nayra e Ja-
vier Sanz Fuentes plasman
as reflexións do pintor lali-
nense Antón Lamazares so-
bre varios temas:a infancia,
a aldea,a memoria,a mor-
te,…

Para alén da sección ofi-
cial, o Play-Doc deste ano
apresenta unha interesante
sección informativa que
nos descubrirá a obra do
neoiorquino Jay Rosen-
blatt, do que poderemos
ollar dez obras,e do realiza-
dor francés Raymond De-
pardon, indispensábel de
falarmos do cinema do real
europeo,do que serán pro-
xectadas cinco películas.
Ademais das retrospectivas,
a sección informativa ache-
garase á música, coa pro-
xección dos documentais
Luanda,a fábrica da música

e RiP: A Remix Manifesto.
Haberá espazo para a pala-
bra, coa parolada arredor
de La Blogothèque,na que
participará o seu fundador.
La Blogothèque.net é un in-
teresante proxecto nado na
rede das inquedanzas mu-
sicais de Christophe Abric,
Chryde,que anda polas 11
000 visitas diarias e que lan-
zou un dos conceptos au-
diovisuais máis novedosos
dos últimos tempos,os con-
certs à emporter,música pa-
ra levar de balde na rede,
onde os grupos ofrecen os
seus directos nos lugares
máis insospeitados: no co-
rredor dunha casa,nun ta-
xi,nun ascensor,…

En definitiva,esta sexta
edición do festival interna-
cional de documentais de
Tui recunca nas liñas mes-

tras que veñen marcando a
súa traxectoria.Unha apos-
ta decidida polo cinema
do real,que vén contando
cos mellores realizadores

do xénero documental e
que por riba conta cunha
extraordinaria resposta por
parte do público,con varios
milleiros de entradas vendi-

das nas edicións anteriores.
Dende onte até domingo,
unha ollada a realidade
que non debemos deixar
nunca de ter presente.

Play-Doc 2010
Cinemas do real

DANIEL LAVESEDO


